Meddwl am Marc


Marc Pennod 6 adnodau 1-6. 

Dim parch i broffwyd .

Peth braf yw mynd nôl i’r man lle  cawson ni ein geni ac i fod yng nghanol  ein teulu a’n ffrindiau … neu felly dylai hi fod.

· Sut  oedd pobl yn teimlo wrth weld Iesu’n dod adre? Sut oedden nhw’n teimlo wedi iddo fod?

Os aeth Iesu gyda’i ddisgyblion i’r synagog beth oedd ei bwrpas wrth ddod i Nasareth? (adn 2).  Sut oedd pobl yn ei nabod?
· Fel saer

· Mab Mair 

· Brawd Iago, Joseff, Jwdas a Simon, a’i chwiorydd oedd yn dal yn byw yn Nasareth.

Cwestiwn: Oedd y ffaith eu bod yn nabod Iesu yn help iddyn nhw ei weld fel Mab Duw neu yn rwystr iddyn nhw? Ydyn ni’n medru gwybod am Iesu heb ei nabod go iawn?
Roedd rhai yn rhyfeddu ato (adn 2) gan ofyn o ble daeth. Cymrodd eraill yn ei erbyn (adn 3) a gofyn pwy oedd y ‘proffwyd’ oedd yn eu dysgu. Roedd eu calonnau’n galed.  Roedd Iesu, hyd yn oed, yn 

“rhyfeddu eu bod nhw mor amharod i ______.” (adn 6).

Beth oedd Iesu’n gwneud wrth fynd i Nasareth?  Roedd yn rhoi’r cyfle i’w bobl ei hun wrando ar ei eiriau ac ymateb i’r newyddion da. Fel Mab Duw roedd yn gwybod o flaen llaw na fyddai pobl yn edifarhau (adn 4). Eto i gyd, yn nghanol yr anghrediniaeth roedd rhai yn rhyfeddu at ei eiriau, yn ymateb iddo (adn 2) ac yn cael eu hiacháu ganddo.(adn 5)  Oedd Iesu’n mynd i Nasareth oherwydd yr ychydig fyddai’n gwrando arno?
Cwestiwn: Oes gyda ni  Nasareth yn ein hanes? Efallai mai’n cartrefi, ein teuluoedd neu ein lle gwaith yw, ond mae Iesu eisiau inni rannu’r newyddion da â phawb - hyd yn oed os nad ydy e’n beth poblogaidd i’w wneud.  Doedd dim rhaid i Iesu fynd i Nasareth, doedd dim rhaid iddo gerdded llwybr y groes, ond  gwnaeth hynny am ei fod yn ein caru.

Cwestiwn: Ydyn ni’n caru pobl ddigon i fod ag ots trostyn nhw hyd yn oed os na fyddan nhw’n ymateb fel ydyn ni’n disgwyl?

Gweddi: Diolch Arglwydd Iesu am dy fod ti eisiau cyflwyno dy newyddion da i gymaint o bobl â phosib. Helpa ni i fod yn amyneddgar mewn sefyllfaoedd nad ydyn ni’n eu deall a chadwa ni i ddilyn dy lwybrau di. Amen 

